
	Løgtingið.


	Tórshavn, tann 29. august 2007
Vmr J.Nr.: 200700363/
Imr J. Nr.:   / 

Viðgjørt: SPS



Løgtingsmál nr.    /2007: Uppskot til løgtingslóg um at taka av lov nr. 185 af 20. maj 1933 angående privat arbejdsanvisning
Uppskot (útkast)
til

løgtingslóg um at taka av lov nr. 185 af 20. maj 1933 angående privat arbejdsanvisning
§ 1. Lov nr. 185 af 20. maj 1933 angående privat arbejdsanvisning verður strikað.
§ 2. Hendan løgtinglóg kemur í gildi dagin eftir, at hon er kunngjørd.

Viðmerkingar til lógaruppskotið

Kap. 1: Almennar viðmerkingar
Bakstøði

Formidling av arbeiðsmegi er við at taka seg upp sum ein vinnuvegur. Í Føroyum eru 2-3 fyritøkur, sum formidla arbeiðsmegi millum arbeiðsgevarar og arbeiðstakarar, og fevnir tað bæði um innlendskar og útlendskar arbeiðstakarar og arbeiðsgevararar. Vinnumálaráðið hevur fingið fyrispurning um, hvør rættarstøðan er á hesum økinum,- um ein og hvør uttan víðari kann fara undir hesa vinnu, og er støðan tann, at vit framvegis hava í gildi eina lóg frá 1993, lov nr. 185 af 20. maj 1933 angående privat arbejdsanvisning, sum ikki er dagførd.

Endamálið við uppskotinum 
Endamálið við uppskotinum er at taka av avmarkingarnar í lóggávuni viðvíkjandi privatari arbeiðsávísing og at liberalisera hetta økið. 
Galdandi reglur

Eftir § 24 í løgtingslóg nr. 113 frá 13. juni 1997 um arbeiðsloysistrygging og arbeiðsávísing (ALS- lógin) er tað álagt ALS at umsita arbeiðsávísing fyri arbeiðsleys og onnur, sum ynskja at vera skrásett á arbeiðsávísingini. ALS-lógin hevur ikki sett úr gildi lógina um privata arbeiðsávísing, sum er galdandi saman við ALS-lógini. Eftir lógini um privata arbeiðsávísing hava arbeiðstakara – og arbeiðsgevarafeløg einkarætt at formidla arbeiði millum arbeiðsgevarar og arbeiðstakarar í sambandi við setan av funktionerum, arbeiðarum innan fyri handverk-ídnað-, transport- ella handil – og skrivstovu, umframt húsligt arbeiði. Arbeiðstakara-ella arbeiðsgevarafeløg, sum stovna arbeiðsávísing, skulu hava góðkenning frá tí almenna (Vinnumálaráðnum) við treytum, sum tað almenna setur, m.a., at arbeiðsávísingin ikki verður rikin við vinningi fyri eyga. Eftir lógini er tað forboðið, at onnur (juridiskir og fysiskir persónar) hava hetta sum vinnuveg.
Sum nevnt omanfyri, er formidling av arbeiðsmegi við at taka seg upp sum ein vinnuvegur, og at tað í Føroyum eru 2-3 fyritøkur, sum formidla arbeiðsmegi millum arbeiðsgevarar og arbeiðstakarar. Hetta virkar við til, at arbeiðsmarknaðurin verður meira vælvirkandi, og tað er tí ikki ynskiligt, at tað í lóggávini eru forðingar ella avmarkingar fyri tílíkum virksemi. Forboðið frá 1933 er grundað á umstøður, sum tá vóru, og mett verður, at tíðin er farin frá hesum og at forboðið eigur at verða tikið av.  Í Danmark varð forboðið tikið av í 1990, og har er ikki longur nøkur serlig regulering av privatari arbeiðsávísing. 
Uppskotið
Skotið verður upp, at lógin og forboðið fyri, at persónar og feløg hava arbeiðsávísíng sum vinnu, verða tikin av. 
1. Ummæli

Uppskotið er sent til ummælis hjá arbeiðstakara- og arbeiðsgevarafeløgunum.

Kap. 2: Avleiðingar av uppskotinum
1. Fíggjarligar avleiðingar

Uppskotið hevur ongar fíggarligar avleiðingar fyri land, kommunur ella vinnuna. 

2. Umhvørvisavleiðingar

Ongar.

3. Avleiðingar fyri serstøk øki í landinum

Ongar.
4. Avleiðingar í mun til altjóða avtalur og reglur

Ongar.

5. Sosialar avleiðingar

Ongar.

Talva 1: Yvirlit yvir avleiðingar

	
	Fyri landið/

landsmyndug-leikar
	Fyri kommunalar myndugleikar
	Fyri pláss/øki í landinum
	Fyri ávísar samfelagsbólkar/ felagsskapir
	Fyri vinnuna

	Fíggjarligar/ búskaparligar avleiðingar
	Nei
	Nei
	Nei
	Nei
	Nei

	Umsitingarligar avleiðingar
	Nei
	Nei
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar avleiðingar 
	
	
	Nei
	Nei
	


Kap. 3: Viðmerkingar til einstøku lógargreinarnar

Til § 1:

Við hesi ásetingini verður lov nr. 185 af 20. maj 1933 angående privat arbejdsanvisning tikin av. Tá ongar reglur verða settar í staðin, hevur hetta við sær, at og forboðið fyri, at persónar og feløg hava arbeiðsávísíng sum vinnu, verður tikið av. 
. 

